Жамиятнинг 2021 йил 1-ярим йилликда бизнес-режасини бажарилиши ҳамда жамиятда олиб борилган ишлар бўйича жамият бошқаруви раисининг 
Ҳ И С О Б О Т И.
“Андижон биокимё заводи” АЖ 2021 йил 1-ярим йиллик давомида давомида 102 млрд. 644 млн. 664 минг сўмлик товар махсулотлари ишлаб чиқарилиши режалаштирилган бўлиб, 88 млрд. 262 млн. 173 минг сўмлик махсулот ишлаб чиқарилди ва режа 86,0 фоизга бажарилди.

Озуқали этил спирти ишлаб чиқариш режаси 746,0 минг далл белгиланган бўлиб, ҳақиқатда 654,11 минг даллга бажарилди ёки режага нисбатан 87,7 фоиз миқдорида ишлаб чиқарилди.

Жамият 2020 йил 6 ойи давомида спирт ишлаб чиқариш бўйича қувватлардан фойдаланиш коэффиценти 87,7 фоизни ташкил этди.

Жамиятнинг 2020 йил 6 ойи давомида олинган соф фойдаси 5 млрд.
15 млн.513 минг сўмни ташкил этган бўлиб, бизнес режада 4 млрд. 983 млн. 993 минг сўм этиб белгиланган ва бизнес режа 100,6 фоизга бажарилди. 

Меҳнат унумдорлигидан фойдаланиш режада 256 млн. 612 минг сўмни ташкил этиб, ҳақиқатда 212 млн. 774 минг сўмни яни бизнес режа 82,9 фоизга бажарилди.

Ўзбекистон Республикаси Вазирлар Маҳкамасининг 2021 йил 12 март кунги 103-Ф-сонли фармонига ҳамда "Андижон биокимё заводи" акциядорлик жамияти 2021 йил учун тузилган бизнес режасига асосан жамият 1450 минг дал озуқали этил спирти ишлаб чиқариб сотиб 8 млрд. 968 млн. 334 сўм соф фойда олишни  режалаштирилган. 

2021 йил 1 июл холати келиб, жамиятнинг омборида 152,1 минг дал ёки 
19 млрд. 750 млн. 671 минг 502 сўмлик тайёр маҳсулот қолдиғини ташкил этган. 

2021 йил 1 июл холатига жамиятнинг Бюджет олдидаги қарздорлик 
1 млрд. 644 млн. 270 сўмни, ишлаб чиқариш учун зарур бўлган хом ашё ва бутловчи қисмлар етказиб берувчи ташкилотлардан қарздорлик 
1 млрд.788 млн. 30 млн.сўмни, ишчи-хизматчиларга меҳнат ҳақ тўлаш бўйича қарздорлик 1 млрд. 197 млн. 110 минг сўмни ташкил этди. 

Жамиятда ишловчи ишчи-хизматчиларнииш билан таъминлаш ҳамда жамиятда ишлаб чиқариш жараёнини узликсизлиги таъминлаш мақсадида худудий банкларга мурожаат қилиб, банк кредитлари олинган. Хозирги кунда олинган банк кредитлари олдидаги мажбуриятлар 12 244,44 млн сўмни ташкил этади.
Шунингдек, Ўзбекистон Республикасининг “Акциядорлик жамиятлари ва акциядорлар-нинг ҳуқуқларини ҳимоя қилиш тўғрисида”ги Қонуни талаблари ҳамда 2021 йил 30 апрел кунги Ўзбекистон Республикаси Бош вазири А.Н.Арипов раисилигида ўтказилган мажлис баёни қарорига асосан  2020 йил якуни бўйича жамиятларнинг олинган соф фойдасидан дивидендлар  ва ажратмалар миқдорини белгилаш тўғрисидаги йиғилиш қарорига асосан  "Андижон биокимё заводи" акциядорлик жамиятининг 2020 йил якуни бўйича олинган соф фойданинг 75 фоизи яъни  6 млрд.45 млн. 880 минг сўмни шундан давлат улушига 5 млрд. 805 млн. 824 минг 572сўм дивиденд ҳисобланган. 

Йиғилиш қарори ижросини таъминлаш мақсадида жамиятнинг молиявий-иқтисодий холатидан қатъий назар жорий йилнинг июн-август ойларида жамият давлат улушига ҳисобланган дивиденд маблағини тўлиқ ва ўз муддатида давлат бюжетига ўтказиб берилган.

Мавжуд муаммо:
Ўзбекистон Республикаси Президентининг 2021 йил 17 мартдаги ПҚ-5031-сон қарорига мувофиқ 2021 йил 15 июндан бошлаб истеъмол этил спирти ҳам ички бозорда фақат биржа савдолари орқали бозор тамойиллари асосида реализация қилиниши белгиланди.

2021 йил июнга  қадар ишлаб чиқараётган этил спиртини Узбекистон Республикаси “Алкоголь ва тамаки бозорини тартибга солиш ҳамда виночиликни ривожлантириш агентлиги” томонидан берилган нарядлар асосида сотиб олинган.

Бугунга келиб, Алкогол маҳсулоти ишлаб чиқарувчи заводлар томонидан белгиланган тартибда наряд асосида ажратилган этил спиртини сотиб олинмаётганлиги сабаби, корхоналар тўла қувватда ишламаётганликларини ва ишлаб чиқарилган маҳсулотлари омборларда туриб қола
ётганлиги билан изохладилар.
Алкогол маҳсулотлари ишлаб чиқарувчи корхоналарнинг хозириги кундаги холати деярли қониқарли даражада деб бўлмайди. Маҳсулотни биржа савдолари орқали сотишда, "Андижон биокимё заводи" акциядорлик жамияти Республикамизнинг чекка жанубий худудида жойлашганлиги туфайли мавжуд транспорт харажатларидан ташқари қўшимча биржа савдолари харажатлари спирт ишлаб чиқарувчи корхоналарни молиявий ахволига салбий таъсир кўрсатмоқда.

Хабаринглар бор, Ўзбекистон Республикаси миқёсида 3 та шундай ректифитланган этил спиртини ишлаб чиқарувчи корхоналар мавжуд. 
Булар, "Бектемир-спирт экспериментал заводи " АЖ, Янгийўлнинг “Биокимё” АЖ ҳамда “Қўқон биокимё” АЖ ҳисобланади.

Андижон вилоятида жойлашган спиртли ичим ликлар ишлаб чиқарувчи корхоналарнинг охирги йилларда рақобат туфайли қийин аҳволга тушиб қолганлиги сабабли  "Андижон биокимё заводи" акциядорлик жамияти  маҳсулотига бўлган талабни асосан бошқа вилоятларда жойлашган корхоналар хариди ташкил этмоқда.

Ҳурматли Кузатув Кенгаш аъзолари!

Юқорида қайд маълумотлардан келиб чиққан холда Сиз турли соха вакилларидан жамиятимизнинг келгусидаги ривожланиши тараққиётини давомийлигини таъминлаш мақсадида ваколатларингиз доирасида тегишли кўрсатма ва амалий ёрдам беришларингизни сўрайман.
Эътиборларингиз учун раҳмат

"Андижон биокимё заводи"АЖ
бошқарув раиси  Х.Юлдашев
